
Rahuq na piya bi keelgan seejiq o ida nigan knkla kndsan sinaw kana ka
knkingal keelgan Seejiq Tnpusu Taywan. Msinaw o masu ka psnagun, smlala
bi jiyax ka msinaw, kiya ka kiya ni ini hmut tduwa msinaw ha!, Asi ka saw
nigan pusu bi psmiyan, qrasan jiyax ni rmabang bi jiyax siida, kika msinaw.

Mimah sinaw ga rudan han ni laqi da, rudan o nigan biyax hnigan na
plealay bi mimah sinaw suyang knux. msinaw siida o nigan gaya, kiya o Seejiq
Tnpusu sbiyaw ga ini imah sinaw kdjiyax ni ini gsuqi mimah sinaw uri.

Seejiq Tnpusu sbiyaw o, wada ungat ka suyang bi knkla kndsan mimah
sinew da. Mniq knhjilan kndsan sayang ka duma bbiyax o seimah dha sinaw
ptrawah dhyaan nanak, manu saw kiya psukan ni smeeliq bi gbubur dha nanak
d. Manu bi pusu na sbsukan ka Seejiq Tnpusu hug?

Naa huya ksun muda o kika ttduwa nigan malu brihan ka bsukan nii?
Bsukan ka Seejiq Tnpusu o ida yaa saw nii ka Inglungan dha.
Tgl mqrinut ni srinah ka gnita dha kndsan.
Tg2 musa tksalu o ini tuku jiyun kingal kndsan ruwan sapabh.
Tg3 ini pnduwa ni ini psleelug ka kndsan dha.
Tg4 kingal ruwan sapah o yaasa ini tuku djiyun do seimah dha sinaw ptrawah
Inglungan.
Tg5 yaasa hbaraw bi ka embbrax klwaan isil miyah gqmpah klwaan ta, kiya do
ungat gpahun ka embbrax Seejiq Tnpusu.
Qpahan klwaan sayang ga na dha spruun bi gmita saw nii ka kndsan
embbrax Seejiq Tnpusu sayang, Naa ini pstmay embbrax pnaah klwaan isil,
musa tksadu siida o naa baraw hari ka pila snalu.

